
Visoki  predstavnik  imenovao
Raffija Gregoriana kao novog
supervisor za Brčko
Visoki predstavnik, Christian Schwarz-Schilling, je imenovao
Raffija Gregoriana za novog supervisora za Brčko i zamjenika
visokg predstavnika.

G-din Gregorian će 1. oktobra preuzeti novu poziciju i postati
peti supervisor za Brčko kao nasljednik Susan R. Johnson, koja
je bila supervisor za Brčko od januara 2004. godine.

G-din Gregorian ima obimno iskustvo i u Bosni i Hercegovini i
širem regionu Balkana. Trenutno obavlja višu civilnu dužnost u
sjedištu NATO-a u Sarajevu nadležan za reformu odbrane te kao
politički savjetnik komandanta. 

Tokom 2005. godine G-din Gregorian je bio ko-predsjedavajući 
Komisije za reformu odbrane u Bosni i Hercegovini u ime NATO-
a, a na tu poziciju ga je imenovao visoki predstavnik Ashdown
u decembru 2004. godine.

Prije službe u sjedištu NATO-a u Sarajevu, G-din Gregorian je
rukovodio  odjelom  za  BiH  u  State  Departmentu  Sjedinjenih
Američkih Država od novembra 2001. godine do decembra 2004.
godine.  Proveo je tri godine na funkciji višeg savjetnika i
šefa  Ureda  specijalnog  savjetnika  predsjednika  i  državnog
sekretara za pitanje Kosova i provedbu Daytona i kao v.d.
direktor za provedbu sporazuma o Kosovu tokom 2001. godine. 

Prije nego što se 1999. godine pridružio Ministarstvu G-din
Gregorijan  je  bio  u  Ministarstvu  odbrane  viši  savjetnik
Međuresorne radne grupe za vojnu stabilizaciju Balkana, gdje
je radio na programu Opremi i obuči Vojsku Federacije. 

Od  1990.  godine  do  1998.godine  radio  je  za  Science

Applications  International  Corporation  kao  viši  analitičar
mirovnih operacija i obuku, doktrinu, politiku, strategiju i
sredstva u primjeni vojnih mjera protiv gerilskih snaga kao i
kontraobavještajna pitanja u kontroli naoružanja.

Od 1986. godine do 1988. godine radio je kao historičar u
Vojnom centru SAD-a za vojnu historiju u Washingtonu,  D.C. ,
gdje  se  bavio  službenom  armijskom  historijom  vijetnamskog
rata.

G-din Gregorian je stekao zvanje doktora nauke iz međunarodnih
odnosa i strateških studija na Johns Hopkins univerzitetu,
Fakultet naprednih međunarodnih studija, 1998. godine, diplomu
magistra  ratnih  nauka   na  King’s  Collegeu,  Univerzitet  u
Londonu 1989. godine, a univerzitetsku diplomu sa najvišim
ocjenama na Univerzitetu u Pensilvaniji 1986. godine. 

Bio je oficir pri pomorskim rezervnim snagama SAD-a i aktivno
služio na Kosovu, Bosni i Hercegovini, kao i u Združenom štabu
u Pentagonu. Autor je brojnih stručnih članaka i vladinih
publikacija, dao je doprinos poglavljima različitih knjiga, a
i  autor  je  knjige  Britanska  vojska,  Gurke,  i  strategija
hladnog  rata  na  Dalekom  istoku  1947-54  (  London   :
Palgrave/Macmillan,  2002.  godine).  

Dobitnik  je  dvije  pojedinačne  i  dvije  grupne  medalje  sa
počastima  State  Department-a,  Medalja  združenih  snaga  sa
počastima za službu za vojnu službu na Kosovo i u BiH, te
Medalje združenih snaga za dostignuća tokom službe u Združenom
štabu.


